
SIARAN MEDIA
POLITEKNIK MERLIMAU MELAKA

1,195 DIRAIKAN PADA ISTIADAT KONVOKESYEN KALI KE-23 PMM

PORT DICKSON, 12 September 2026 — Seramai 1,195 graduan Politeknik Merlimau
Melaka (PMM) bakal menerima penganugerahan Diploma masing-masing sempena
Majlis Konvokesyen PMM Kali Ke-24 yang berlangsung dalam tiga sidang bermula 12
hingga 13 September 2026.

Konvokesyen kali ini cukup istimewa apabila menjadi konvokesyen pertama PMM sejak
dinaik taraf sebagai Politeknik Premier. Pada masa sama, konvokesyen ini turut menjadi
konvokesyen pertama PMM yang diadakan di luar kampus sendiri apabila dihimpunkan

bersama Politeknik dan Kolej Komuniti Zon Selatan.

Selepas kesemua sidang konvokesyen selesai, PMM dijangka mempunyai jumlah
keseluruhan 32,766 graduan. Pencapaian ini memperlihatkan kesinambungan peranan
PMM dalam menyediakan pendidikan dan latihan teknikal dan vokasional (TVET) yang
relevan serta berdaya saing.

Tahun ini turut menyaksikan PMM secara rasmi dinaik taraf sebagai Politeknik Premier
pada Majlis Aspirasi Ketua Pengarah Pendidikan Politeknik dan Kolej Komuniti 2026.
Menjelang 2027, PMM bakal menawarkan dua program ljazah Sarjana Muda berteraskan
Work-Based Learning, iaitu ljazah Sarjana Muda Teknologi Kejuruteraan Elektronik

Kepintaran Lestari dan ljazah Sarjana Muda Analitik Perniagaan.

Dari aspek kebolehpasaran graduan, Keputusan Kajian Kebolehpasaran Graduan PMM
bagi tahun 2025 mencatatkan 81.7% graduan berjaya memperoleh pekerjaan dalam
tempoh enam bulan selepas tamat pengajian. Daripada jumlah tersebut, 68.2%
memperoleh pekerjaan yang sepadan dengan bidang pengajian, 4.6% memilih untuk
menjadi usahawan atau bekerja sendiri, manakala 18.3% melanjutkan pengajian ke
peringkat lebih tinggi.

Menurut Timbalan Pengarah (Akademik) PMM, YBrs. Puan Faridatuljana binti Mohd
Noor, pencapaian kebolehpasaran tersebut turut diperkukuh dengan komitmen institusi
yang berterusan. Malah, pada 20 Ogos 2026, PMM telah dinobatkan sebagai penerima
Anugerah Prestasi Cemerlang Kebolehpasaran Graduan bagi Kategori Politeknik untuk
tahun 2021-2025.

‘Dengan matlamat melahirkan graduan kalis masa hadapan, banyak inisiatif yang PMM
laksanakan kepada pelajar. Antaranya adalah Pelaksanaan TVET on Campus (TOC) dan
Polytechnic Social Responsibility (PSR). Pelaksanaan kedua-dua program ini adalah
satu terjemahan teori kepada latihan amali di dalam kampus dan komuniti,” kata YBrs.

Puan Faridatuljana binti Mohd Noor lagi.

Dalam usaha melahirkan graduan TVET kalis masa hadapan, PMM turut melaksanakan
TVET on Campus (TOC) dan Polytechnic Social Responsibility (PSR). Kedua-dua inisiatif
ini menterjemahkan teori kepada latihan amali dalam kampus dan komuniti, selain
memberikan impak apabila maklum balas positif daripada industri melalui pelaksanaan

latihan industri menunjukkan keyakinan terhadap kemampuan pelajar PMM.

Majlis Konvokesyen Politeknik Merlimau Melaka tahun ini disempurnakan oleh:
Sidang 14 (12 September 2026)

Disempurnakan Oleh: YBhg. Dato’ Joseph Palaniappan

CEO@PolyCC PMM

SIDANG 15 (12 September 2026)
Disempurnakan Oleh: YBhg. Dato' Iskandar Hussein Bin Mohamed Hussein

Timbalan Pengerusi Jawatankuasa Penasihat Industri PMM
SIDANG 16 (13 September 2026)

Disempurnakan Oleh: YBhg. Datuk Haji Mohamad Ismail Bin Othman

Pengerusi Jawatankuasa Penasihat Industri PMM

Dikeluarkan oleh:
POLITEKNIK MERLIMAU MELAKA
JABATAN PENDIDIKAN POLITEKNIK DAN KOLEJ KOMUNITI

KEMENTERIAN PENDIDIKAN TINGGI

11 SEPTEMBER 2026



